
Quann’era nicareddu ancora
cu li cazuddi curti, avia deci zziti.
Iddi nun sapivanu nenti,
ma iu ¢’era zzitu lu stessu.

Di luntanu ci faciva segni,

ccl mannava vasateddi cu la manu,
mi taliavanu, m’arridivanu

€ scappavanu.

A pranzu, mangiava lestu-lestu

pi ghilli a taliari, cci passava di dintra pi
farimi vidiri, finta ca avia la tussi, la facia
cchiu forti pi farmi sentiri.

A ddi tempi, nun era facili parlari
cu ‘na picciuttedda,

percio, pi diricci quarchi cosa

ci scriviva un biglitteddu.

A una cci scrissi “Amore mio ti amo”,
a natra “Amore ti voglio sposare”,
ad’atri nun mi ricordu cchiu, ma,

di tutti nun ‘n’appi ‘na risposta.

Pero, quannu ‘ni ‘ncuntravamu,
si capiva ca ¢’era amuri,

‘ni parlavamu cu 1’occhi,

cu li vucchi ‘n’arridivamu.

A la sira mi iva a curcari
cuntenti e biatu,

spirannu ca nni lu sonnu
‘na zzita m’avissi vasatu.

Ora ‘nveci, li tempi canciaru,
li picciutteddi senza canuscisi,
senza parlarisi,

gia fannu tutti cosi.

Ora c¢’¢ la cunvivenza,

stannu ‘nzemmula ‘na para d’anni,
po ‘na ditta, “nun ‘ni capemu cchiu”,
si lassanu e ognunu va pi la so strata.

Certu a ddi tempi c’era cchiu
‘nginuita e simplicita,

ma, orbu di I’occhi, ora

‘sti tempi mi piacinu cchiossa.



